
COMUN

Le Comun de San Martin de Tor chir apartamënc o poscibilités de alberch por 
podëi ti dé n daciasa ai profugs dl’Ucraina, che mëss sciampé dala vera; ara se
trata dantadöt de ëres y mituns. Sce valgügn ess val’ da mëte a desposiziun o 
oress avëi informaziuns sön les poscibilités, Ves periunse da se lascé adintëne te
comun, al numer 0474-524368 (ofize demografich). Dilan bele damperfora! 

Aldiënza dla defensuria zivica a San Martin en vëndres, ai 11 de merz, dales 
14.00 ales 17.00 tla ciasa de comun, ma sön prenotaziun: 0471 946020. 

Domandes do contribuc y aiüc economics da pert de uniuns/assoziaziuns pó 
gní fates cina ai 31 de merz 2022. - Ciarede plü avisa tl'ultima plata.

Iscriziuns “online” ala Scora de Musiga por l’ann de scora 2022/23 cina ai 
31 de merz 2022. - Ciarede plü avisa tl'ultima plata.

POR LA DEVOZIUN TE CIASA  "Ascuté ci che Idî ó nes dí"

Carsëma nes fej ponsé a renunzies y a n orientamënt nü, nia tan por nos instësc,
mo dantadöt por incunté te na manira nöia Chël Bel Dî y les porsones incër nos ia. 

Tl inom dl Pere y dl Fi y dl Spirit Sant. Amen.
Ciantia: 1. Signur, coraje dásse da aldí

y ascuté sö ci che t'os nes dí.
Dilan che te nes as baié ados
y te la veghes da tigní sön nos.

2. Signur, coraje dásse d'ascuté
y da se tó dlaurela y palsé:

le cör adora chît da se daurí
al bëgn ch'al pois daite madurí.

3. Signur, coraje dásse da speré
y crëie al amur che t'os nes dé, 
da azeté y dé l'amur inant:
de tan de confidënza bel dilan!

Parora de Dî - dal Pröm Liber di Resc (19.9a.11-13a)

En chi dis é rové Elìa söla munt de Dî. Spo él jü te n ander por stè sura nöt. 
Dailò ti à Chël Bel Dî dit: Vì fora, y mëtete söla munt dan dal Signur! 
Sëgn passâ le Signur dan ia: Na ria tempesta furiosa, che scarzâ les munts 
y rumpî i crëp, ti jô danfora al Signur. Mo le Signur n’ê nia tla tempesta. 
Do la tempesta él gnü n tremoroz. Mo le Signur n’ê nia tl tremoroz. 
Do le tremoroz él gnü n füch. Mo le Signur n’ê nia tl füch. Do le füch él gnü 
n mormöre de n vënt morjel y lisier. Canche Elìa l’à aldì, àl curì so müs 
cun le mantel, é jü fora y s’à metü a stè sön bócora dl ander.   - C h î t -

Pinsier de papa Francësch:

Tl test original stál scrit dër bel: "Le Signur ê tla striara de n chît sonur ..." Sce le 
Signur ó nes surandé n compit, spo nes arjignel ca ch'i savunse da le fá bun. Al 
nes condüj fora por n prozes de purificaziun, de conescënza, de obediënza y de 
oraziun. Vita cristiana é la fedelté a chësc prozes y al Signur che nes condüj. 

Oraziun: Signur, móstreme le tru y scíncheme la orenté da jí por to tru. 

Benedisciun: Bel Dî, benedëscesse sce nosta vita pê öta y süta. Benedëscesse 
sce les tentaziuns nes tormentëia. Benedëscesse sc'i n'odun tles tribulaziuns 
degun aiüt . Tl inom dl Pere y dl Fi y dl Spirit Sant. Amen. 

1a DOMËNIA DE CARSËMA - C
Vangele do Lüca 4,1-13

Gejù, implì dal Spirit Sant, â lascè le raiun dl Iórdann,
y é gnü condüt dal Spirit por caranta dis incërch tl desert,
olach’al é gnü tentè dal malan. ......
Inultima l’à le malan condüt a Ierùsalem, l’à metü sö insom le tëmpl
y ti à dit: Sce t’es le Fi de Dî, sciürete jö da chilò; ćiodiche la Scritöra dij:
Al comana sü agnui de ćiarè de tè y: Ai te portarà sön sües mans,
por che to pé ne ciumpëdes nia te na pera.
Śëgn ti à Gejù respognü: La Scritöra dij:
Te ne desses nia mëte le Signur, to Dî, 
ala proa. Do chëstes tentaziuns s’un é le    
malan jü demez da d’ël ćina al tëmp metü.

La maiú tentaziun é chëra da se sintí y da se mostré plü potënc co ch'i ne sun,
y da se mëte a val' manira al post de Dî:
Chësc fajunse iudican i atri, sc'i minun da savëi döt sura le monn y sües regoles,
sc'i un ma insciö bel respostes superfiziales da dé ales domandes de fede.
La jënt é tentada te chësc vers y chësc é val' de maledët.
Ince a Gejú ti vá pormez le malan y ti dij: 
sideste sciöche la jënt, che ó ester deplü co ch'ara n'é.
Mo Gejú dejgorj le malan.
Do chëstes tentaziuns - dij le vangele - s'un é sté le malan demez por n pez.
Al vá y vëgn indô; chësta é na realté.
I sun tres indô tla tentaziun da orëi ester deplü co ch'i ne sun. 
I ne sun nia patruns dl monn, i sun sorvidësses y sorvidus de Dî.
I n'un nia la vita tles mans, a tröpes cosses messunse se sotmëte.
Y chësc mina Gejú dijon: Dan da Idî - y nia dan da te instës - desste t'inslené. 
I umii él Chël Bel Dî che inalza.                                                                Image



EDEMA SAN MARTIN  LUNGIARÜ                  
                    I periun do l’intenziun 

  dl Papa tl mëis de merz

I periun por i cristians che á da tó dezijiuns 
de bioetica, ch'ai defënes inant la dignité 
de döta la vita umana cun la oraziun y 
l'impëgn sozial.

Oraziun por la pesc tl'Europa

Bel Dî misericordius dla pesc,
spordüs y impotënc gnunse dan da te. 
I odun la brutalité dla vera, agresciuns 
y manaces tres plü prigoroses.
Al pê che les intermediaziuns n'é nia bunes 
da l'archité ia.
Al se desleria fora na gran tëma dan da 
rovines y soferënzes.
Te chësta situaziun te periunse 
do to Spirit de pesc y de reconziliaziun,
do cörs che vëighes ite y se convertësces.
Cun to aiüt deuri le tru a dezijiuns
che evitëies desdruziun y meseria. 
Cun düc chi che é atocá, manaciá y trac ite 
tla vera se dejidrunse y periunse do le miraco 
dla pesc por l'Ucraina, la Ruscia y l'Europa. 
Tö Idî dla vita, dla consolaziun y dl amur,
i confidun te tüa bunté y providënza. Amen.  
                                   (vësco Hermann Glettler)

06.03.22
1a DOMËNIA
          DE CARSËMA - C

Domënia dla Dlijia te ciasa

9.00 Corona por vocaziuns         
9.30 Gran Messa por la Comunité

fam. Paul Pedevilla
+ siur Heinrich Videsott

19.00 Les ciampanes che sona adöm
inviëia ala oraziun tles ciases

7.50 Staziuns ciantades dal Cor     
8.15 Gran Mëssa por la Comunité

en onur de Santa Maria da Lourdes

19.00 Les ciampanes che sona adöm
inviëia ala oraziun tles ciases

07.03.22
Lönesc       Perpetua y Felizita

 

08.03.22 
Dedolönesc
Jan de Dî, Michil

19.00 Mëssa 
de rengr. fam. Tone y Elsa Gasser
+ Malia Zingerle Clement
+ + Paul y Loise Videsott

19.45 Sentada dl Consëi de cöra

09.03.22 
Dedemesaledema
Bruno, Domenico Savio

  18.00 Les Staziuns 7.30 Mëssa
   + Flavia Costa

+ Marino Clara, Ties

10.03.22
Jöbia
Gustaf, Milio, Maria Eugenia 

  7.30 Mëssa 
+ + + Arcangel, Nane, Monica Zingerle
+ + + Maria, Pire, Tone Unterweger
Corona por vocaziuns

11.03.22
Vëndres
Rosina, Costantin

18.30 Adoraziun chîta
19.00 Adoraziun deboriada

7.30 Mëssa 
  por fam. de Sepl Clara, Sanvì
  por families Clara, Brocia
16.30 Les Staziuns cun scolars y families

12.03.22
Sabeda
Nicodem, Beatrix

19.30 Mëssa prefestia
de rengr. fam. Frenner Aaron y Silke
+ + Alfred y Erica Videsott
+ Hermann Burkia
y + + Pescosta, Verda

18.00 Mëssa prefestia
por fam. Carlo Castlunger
de rengr. fam. de Pio y Emma Clara
+ + Gino Liotto y Gottardo Peccei

13.03.22
2a DOMËNIA
          DE CARSËMA - C

9.00 Corona por vocaziuns         
9.30 Gran Messa por la Comunité

en onur di Agnui Custodi
dl ann + Tone Unterweger
dl ann + Angelina Tolpei

7.50 Les Staziuns  
8.15 Gran Mëssa por la Comunité


